
	ՀՀ ՏԿԵՆ պետական գույքի կառավարման կոմիտե
	N 01/12.7/7543-2024
29.11.2024թ.

	Ընդունվել է ի գիտություն։





	ՀՀ ֆինանսների նախարարություն
	N 02/5-2/25852-2024
04. 12. 2024թ

	 Հայաստանի Հանրապետության տարածքային կառավարման և ենթակառուցվածքների նախարարության և Եվրոպական ներդրումային բանկի միջև «Գյումրու շրջանցիկ ճանապարհի տեխնիկատնտեսական հիմնավորման և աշխատանքային նախագծի թարմացման համար խորհրդատվական աջակցության և խորհրդատվական ծառայությունների մասին» թիվ AA-011664 համագործակցության համաձայնագրում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն: 

	Ընդունվել է ի գիտություն

	ՀՀ արտաքին գործերի նախարարություն
	N 1111/64882-24
05. 12. 2024թ.

	Հայաստանի Հանրապետության տարածքային կառավարման և ենթակառուցվածքների նախարարության և Եվրոպական ներդրումային բանկի միջև  «Խորհրդատվական աջակցության և խորհրդատվական ծառայությունների մասին՝ Գյումրու շրջանցիկ ճանապարհի տեխնիկատնտեսական հիմնավորման և աշխատանքային նախագծի թարմացման համար» համագործակցության համաձայնագիրը ստորագրվել է 2024 թվականի հոկտեմբերի 28-ին և նոյեմբերի 13-ին: Համաձայնագրով նախատեսվում է Գյումրու շրջանցիկ ճանապարհ կառուցելու նպատակով, ստանալ Բանկի աջակցությունը՝ կապված Ծրագրի տեխնիկատնտեսական հիմնավորման և աշխատանքային նախագծի թարմացման հետ:
Գյումրու շրջանցիկ հատվածը կազմում է «Հյուսիս-հարավ ճանապարհային միջանցք ծրագրի» Տրանշ 5-ի մի մասը: Դրա բարելավումը հնարավորություն կտա ամրապնդելու տրանսպորտային կապը երկրի հարավային և հյուսիսային շրջանների միջև, ինչպես նաև ամրապնդելու ՀՀ-Վրաստան միջպետական ցամաքային հաղորդակցությունը, այն կնպաստի որպես տարանցիկ պետություն՝ ՀՀ-ի գրավչության բարձրացմանը՝ հեռանկարներ ստեղծելով միջազգային տրանսպորտային միջանցքներում, մասնավորապես՝ «Պարսից Ծոց-Սև ծով» ծրագրում  ընդգրկվելու ուղղությամբ, ինչը նախադրյալներ կստեղծի պետության տնտեսական և քաղաքական կշռի բարձրացմանը տարածաշրջանում՝ ստեղծելով անվտանգության հավելյալ երաշխիքներ:
Համագործակցության համաձայնագրի ուժի մեջ մտնելու կարգը սահմանված է 6-րդ հոդվածով.
6.1.	Սույն Համաձայնագիրն ուժի մեջ է մտնում Համաձայնագիրն ուժի մեջ մտնելու համար անհրաժեշտ՝ Հայաստանի Հանրապետության ներպետական ընթացակարգերն ավարտելու մասին ՏԿԵՆ-ի ծանուցումը ԵՆԲ-ի կողմից ստանալու օրվանից և գործում է այնքան ժամանակ, քանի դեռ դրա դրույթներից բխող իրավունքները, պարտականությունները կամ պարտավորություններն իրականացված չեն, եթե այն այլ կերպ դադարեցված չէ սույն 6-րդ հոդվածի համաձայն: 
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության տարածքային կառավարման և ենթակառուցվածքների նախարարության և Եվրոպական ներդրումային բանկի միջև  «Խորհրդատվական աջակցության և խորհրդատվական ծառայությունների մասին՝ Գյումրու շրջանցիկ ճանապարհի տեխնիկատնտեսական հիմնավորման և աշխատանքային նախագծի թարմացման համար» համագործակցության համաձայնագրի վավերացումը կամ հաստատումը նպատակահարմար է:

	Ընդունվել է ի գիտություն

	ՀՀ արդարադատության նախարարություն
	N //49704-2024
05. 12. 2024թ.

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

	Ընդունվել է ի գիտություն






     
   

